
Ukiut qulit 20-lIu akornanni sanaartugassanik pilersaarusiortarnissaq pillugu 
aalajangiiffigisassatut siunnersuummut oqaaseqaatit 

Uunga tunngasumik GE oqaaseqaatissaqarpoq: 
"Ukiut qulit 20-illu akornani nuna tamakkerlugu sanaartugassanik pilersaarusiorto
qarnissaanik, minnerpaamik kommuuninut agguataarneqartunik aammalu kommunit 
suleqatigalugit pilersaarutinik ingerlanneqartussanik Naalakkersuisut peqquneqarnissaanik 
Inatsisartuni aalajangiiffigisassatut siunnersuut. Sanaartukkanik pilersaarutit 
Namminersornerullutik Oqartussat aammalu kommuunit sanaartornermik suliassaannik 
imaqartinneqassapput, tamatumani piviusumik tulleriissaarinissaat pilersaarusiornissaaHu 
kommuunini kiisalu sanaartugassanik suliassinneqartunit ingerlanneqarsinnaalersillugit 
aammalu suliassaasinnaasunillu kommuunini ingerlanneqartussatut pilersaarutit 
inissisorneqarsinnaalersillug it. " 

Sanaartugassanik pilersaarusiortarnerup pitsaanerulernissaannik pisariaqartitsineq 
GE-p isumaqatigisorujussuuaa. Pitsaanerusumik pilersaarusiortarnermut 
immikkQ~rtukkaartumik pitsaanerusumik tunngavissiortarnissaq, aamma 
sanaartugassanik Inatsisartut aningaasanut inatsisip ukiuanut ukiunullu 
missingersuusiorfiusunut Inatsisartunit aningaasaliiffioreersimasunut nuna 
agguataarlugu siamasinnerusumik agguataarisarnissaq pisariaqarpoq. 

Sanaartugassanut Iluarsagassanullu Aningaasaateqarfimmit akuttoqatigiinngitsumik 
suli sanaartornermik ingerlatsisoqartannginnera, aamma Namminersorlutik 
Oqartussani kommunit suleqatigalugit immikkoortortaqarfiit akimorlugit 
pilersaarusiornissap amigaataanerani sanaartornerup kipisuikkaartumik 
ingerlanneqarunnaartarnera GE-p arlaleriarluni isornartorsiortarsimavaa. 
Pilersaarusiornerup amigaataanerata ilaatigut kingunerisarpaa: 

IIloqarfinni ataasiakkaani suliffeqarfiit suliassatik naleqqussarnissaannut 
sanaartugassanut pilersaarutit ilisimanissaannut naammattumik 
piffissaqartanngillat. Suliassat annikillinerat naapertorniarlugu akuttunngitsumik 
tamanna atortuutinik sulisunillu piareersimatitsiunnaarnermik kinguneqartarpoq, 
taamaalillunilu 
Suliassaqartitsineq annikilliartortarpoq 

lIinniarfissat annikillisarput, suliassaarunneq sanaartornerullu kipisuikkaartumik 
ingerlanneqannginnera pissutigalugu, suliffeqarfiit amerlasuut ukiunut 
sisamanut ilinniartunut isumaqatigiissutinut pituttornissartik qunugisaramikku 
Suliassaaleqineq pissutigalugu isumaginninnermut aningaasartuutit 
annertunerulersarput 
Suliffeqarfiit aningaasaqarnerisa ajorseriarnerat, taamaalillunilu pisortanut 
akileraarutinit isertittakkat ikiliartortarlutik 
Siunnersortitut suliaqartunut ataatsimut isigalugu ingerlariaqqinnissamut 
killiliinerit, sulianillu annertuunik sivikitsuinnarmik piffissaliilluni 
neqeroortitsinermi najukkami ilaatigut annertuallaamik suliassaqartalerneq, 
tamatumalu kingunerisarpaa 
Sanaartornermi akigititat qaffasinnerusut 

Maanna aningaasanut inatsisini piffissaliisarnermut sanilliullugu 
pilersaarusiortarnermut piffissaliisarneq sivisunerusoq kissaatiginarpoq, susassaqarfiilli 
akimorlugit pitsaanerusumik immikkoortukkaartumik ataqatigiissakkamik 
pitsaanerusumik pilersaarusiortarnissaq tunngaviussasoq GE-p 
erseqqissaatigerusuppaa, tamannalu aamma uani takuneqarsinnaavoq: "Nuna 
tamakkerlugu pilersaarusiamut nassuiaat 2015 - Ataqatigiissaarineq pisariaqartoq" 
(september 2015). 

Ataatsimeersuarnermi "Vejen til et bedre byggeri"-mi ("Pitsaanerusumik 
sanaartornermut aqqut") 2014-imi ingerlanneqartumi inassutit tigussaasut GE-p 
aamma innersuussutigerusuppai. Ataatsimeersuarnermi peqataasunit annertuumik 
taperser$uisoqarneratigut inassutit taakku (lIanngussaq 1-itut tapiliunneqar1ut) 
taamani naalakkersuisuusunut nassiunneqarput. Inassutit tamakku timitalernerisa 
sanaartornermi pilersaarusiortarnerup malunnaatilimmik pitsanngoriarnissaanik 
kinguneqassasoq, taamaalillunilu Inuit Ataqatigiit aalajangiiffigisassatut 
siunnersuutaanni anguniarneqartutut suli piffissamut ungasinnerusumut 
pilersaarusiortarsinnaaneq GE-p qularutiginngilaa. 

Taamatut oqaaseqarluni aalajangiiffigisassatut siunnersuut GE-p tapersersorpaa, 
kisiannili, suliassat annertunerujartortumik kommuninut nuunneqartarneranni tamatuma 
pilersaarusiornermik pitsaanerusumik kinguneqartarnissaanik aalajangiiffigisassatut 
siunnersuummi ilimagisaqarneq GE-p isumaqatigisinnaanngilaa. 

Taamaalilluni GE-p naliliinera tunngavigalugu sanaartugassanik kommuninut 
annertunerusumik nussuineq kommunini aqutsisoqarfinni suliassat kivinnissaannut 
ilaatigut isumalluutit piginnaasallu naammannersut ilimanarseqqaartinnagit 
uppernarsarteqqaarnagillu pisinnaanngilaq. Kommuninut suliassanik nussuineq 
ilaatigut NamminersorlutikOqartussat kommunillu akornaanni tatiginartumik 
ataqatigiissitsinermut piumasaqaammik ilaatigut kinguneqassaaq, taamaalillunilu 
kipisuikkaanngitsumik sanaartornerup ingerlanneqarsinnaanera 
isumannaarneqarsinnaassalluni. 

Inussiarnersumik 
Sulisitsisut sinnerlugit 



Thomas Mogensen 

lIanngussaq 1: "Vejen til det gode byggeri" - ataatsimeersuarnermit inassutit, 
september 2014 

Aningaasaqarnermut, Aatsitassanut Nunanullu Allanut Naalakkersuisoq 

Naalakkersuisoq for Finanser, Råstoffer og Udenrigsanliggender 
GOVERNMENT OF GREENLAND 

Inatsisartut 
Sanaartornermut Ataatsimiisitaliaq 

2015/43 Sanaartornermut pilersaarusiorneq ingerlaavartoq pillugu 
saqqummiussaq 

Oqallisigineqarsimavoq sanaartornermut pilersaarusiat ukiut 3, 5, 10 imaluunniit 20-t 

pilersaarutigineqartassanersut. Tamatumunnga atatillugu erseqqissaatigineqassaaq, 

sanaartornermut pilersaarutit aningaasanut inatsimmut piffissami sivikitsumi 

imaluunniit ukiuni arlaqartuni sanaartornermut aningaasaliissutinik 

aaliangersaanerunngimmat. Sanaartornermut pilersaarutit timitalimmik 

pilersaarusiornermut sakkuupput, qinikkanut, innuttaasunut kiisalu suliffeqarfinnut 

aaliangiinissamut toqqammavissat. Taamaattumik Sanaartornermut pilersaarutit 

ingerlaavartussaapput, pissutsinut allanngorartut, taamaasillutik piviusumi 

allanngortoqaraangat allanngortinneqartartut. 

Nuna tamakkerlugu 201S-imut pilersaarusiornermi, Ataqatigiissaarineq 

pisariaqartinneqartoq-mi oqaatigineqarpoq, (qupp. 40-41): 

" ... Immikkoortunut pilersaarutit ukiuni qulini ingerlaavartussatut soorunami 

pilersaarutaapput, politikkikkut kissaataasunut, immikkoortortanilu al/ani 

aalajangikkanut naleqqussartuagassat. Immikkoortup pilersaarutini immikkoortuni 

al/ani pilersaarutinut naleqqussarsinnaassappagit pingaaruteqarpoq immikkoortunut 

attuumassutilinnut tamanut n u tartikkanik pilersaaruteqarnissaa. 

Aamma immikkoortut pilersaarusiornerminni kommuninik oqaloqateqarnissaat assut 

pingaartuuvoq, tamaalil/utik kommunit immikkoortunut pilersaarutinut 

tapiissuteqarnissaminnut periarfissinneqarlutik ... " 

" ... Immikkoortumut pilersaarut anguniagassanik kil/iffimmul/u tunngavinnik 
uuttorneqarsinnaasunik malittarisassiussaaq. Immikkoortumut pilersaarutinut 
anguniakkat minnerunngitsumil/u tunngaviit toqqarneqartut anguniakkat 
anguneqarnersut takuniarlugit ikkunneqarput, taakkulu ingerlaavartumik 
immikkoortumut pilersaarutip nutarterneqartarnissaanut tunngaviupput. 
Nutarterineril/u taakku tassaapput immikkoortumut pilersaarutit ingerlaavartuunerat 

Immikkoortumut pilersaarut piffissamut pilersaarusiorfiusumut (ukiunut 1-4-nut) 

siumul/u isigisumik siunniussanut (ukiunut S-10-nut) immikkoortumi 

aningaasaqarnikkut atugassatut ifimagineqartut pil/ugit missingiummik 

saqqummiussissaaq. Suliniutit anginerit nunap immikkoortuani sumiinnermik 

nalunaartumik ilisarnaaserneqassapput. Suliniutinut aalajangikkat naalakkersuinikkut 

akuersissutigineqarsimasut nalunaarsorneqassapput tamanna isumaqarpoq 

suliniummut aningaasanut inatsimmi immikkoortitsisoqarsimasoq. Immikkoortunut 

pilersaarutinit ilaatigut Naalakkersuisoqarfiit kommunillu immikkoortut qanoq 

ineriartornissaat pillugu ilimagisaat nassuiaatigineqassapput)laatigillu 

sanaartugassatut suliniutit akuersissutigineqareersut ingerlalereersut." 

Sanaartornermut pilersaarusiani pingaarnerpaapput paasissutissaatit pigineqartut 

atorneqarsinnaasut. Taakku toqqammavigalugit uuttortaanerit, piffissami 

sivikinnerusumi sivisunerusumiluunniit uuttortaatigineqarsinnaasut. 

Amerlasuunik sanaartornernik aningaasaliinerit namminermi annertupput piffissamilu 

sivisuumi naammassisassaasarlutik. Tamanna aamma nunami namminermut 

minnerunngitsumik atuuppoq (erngup nukinga atorlugu nukissiuuteqarfiit, immap 

naqqatigut attavilersuinerit, mittarfeqarfiit tulattarfinnillu alliliinerit), kisianni aamma 

atugarissaarnikkut (soorlu napparsimaveqarfiit anginerusut kiisalu nuna tamakkerlugu 

ilinniagaqarfiit). Aningaasaliinerit taamaattut piviusumi pilersaarusiornermut 

aningaasaliineq aamma sunnertarpaa (taamatullu sanaartornermut pilersaarutaasut) 

sanaartornerni allani. Taamaattumik sanaartornermut pilersaarusiorneq ingerlaavartoq 

piffissami sivisuumi ingerlanneqartarpoq. Ukiut qulikkaanik isigissagaanni tamanna 

sivisugisassaa n ngilaq. 

Inussiarnersumik inuulluaqqusillunga 
Med venlig hilsen 

